
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

দীর্ঘকেশী।
২৭


 বৃদ্ধ। হাঁ মহাশয়।

 বন্ধু। আপনার কন্যার সহিত আপনার সাক্ষাৎ হইয়াছে?

 বৃদ্ধ। না।

 বন্ধু। কেন সাক্ষাৎ হইল না?

 বৃদ্ধ। তিনি বাড়ীতে নাই।

 বন্ধু। কোথায় গিয়াছেন?

 বৃদ্ধ। তাহা কেহ বলিতে পারিল না।

 বন্ধু। এ কিরূপ কথা হইল?

 বৃদ্ধ। ইহা যে কিরূপ কথা তাহা আমিও বুঝিতে পারিতেছি না।

 বন্ধু। চামড়ার সওদাগরের সহিত আপনার সাক্ষাৎ হইয়াছিল?

 বৃদ্ধ। হইয়াছিল।

 বন্ধু। তিনি কি কহিলেন?

 বৃদ্ধ। তাহার কথা শুনিয়া আমার মন নিতান্ত অস্থির হইয়া পড়িয়াছে, আমি ভাল মন্দ কিছুই বুঝিয়া উঠিতে পারিতেছি না।

 বন্ধু। সে কেমন কথা?

 বৃদ্ধ। তিনি কহিলেন, আজ কয়েক দিবস হইল তাহার সহিত আমার কন্যার কোন একটী সামান্য কথা লইয়া একটু মনোবিবাদ হয়। এই কারণে রাগ করিয়া রাত্রিযোগে তিনি কোথায় চলিয়া গিয়াছেন, তিনিও রাগ করিয়া তাহার আর কোন সন্ধান করেন নাই, কারণ তিনিও ভাবিয়াছেন যে, আমার কন্যা আমারই বাড়ীতে আসিয়াছে।

 বন্ধু। এ সংবাদ তো আপনাকে দেওয়া তাহার উচিত ছিল?

				 এই পাতা শেষ সম্পাদিত হয়েছে ০৬:৪৮টার সময়, ৫ ফেব্রুয়ারি ২০২২ তারিখে।

